
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
-
৮
নানা বিগ্রহও সন্ধি। যে ঈশ্বরপ্রেরিত এবং তাহাদের প্রতি একান্ত নিষ্ঠা ও বাধ্যতা প্রদর্শন করাই যে সাধারণ লােকের প্রধান কর্তব্য তাহা তিনি সরলভাবেই বিশ্বাস করিতেন। কিন্তু তাহার এই রাষ্ট্রেনীতিক মতের ফলেই হউক অথবা উহা সত্বেই হউক ( সে সম্বন্ধে আমি কোন অভিমত প্রকাশ করিতে ইচ্ছা করি না, যদিও সে সম্বন্ধে আমার একটা অভিমত আছে, ইহা অতিশয় ঠিক কথা যে তিনি তাহার রাষ্ট্রীয় মতের সহিত এমন কতকগুলি সামাজিক মত পােৰণ করিতেন যাহা খাট টোরী বলিয়া গৃহীত হয় না। এই সকল মতের মধ্যে তাহার একটা প্রধান বিশ্বাস এই ছিল, এবং তাহা তিনি সকলের সম্মুখে ব্যক্ত করিতে ভাল বাসিতেন, যে মানুষের মূল্য তাহার নিজের নিজস্ব লইয়া, অর্থাৎ যে বস্তু এই চৌঘেরা দেহপ্রাচীরের মধ্যে খাড়া হইয়া দাঁড়াইয়া আছে উহা লইয়া, উহা বাদে পােষাকই বল, পদই বল, বৈভবই বল সমস্তই বাহিক ও অবান্তর জিনিষ মাত্র। এই বিশ্বাস সর্ববিধ রাষ্ট্রিয় মতের একটা প্রধান পরিশােধক বলিয়া মনে করি, এবং যে কেহ এই বিশ্বাস অন্তরের সহিত ধারণ করে তাহার অন্ত মতামতে বিশেষ কোন হানি হয় না। ইহার আনুষঙ্গিক ফল এই হইয়াছিল যে স্কোয়ার ব্রাউন মনে করতেন যে তাহার ছেলে লাটের ছেলের সঙ্গেই মিশুক অথবা হালিয়ার ছেলের সঙ্গেই মিশুক তাহাতে বিন্দুমাত্রও আসে যায় না। তবে এই চাই যে যাহাদের সঙ্গে মিশিবে ভাহারা যেন সাহসী এবং সচ্চরিত্র হয়। যে জোতদারদিগের সহিত গিজার অফিস ঘরে তাহার দেখা হইত এবং যে মজুরলােকেরা ঐ জোতদারদিগের জমি চষিত তাহাদের সঙ্গে তিনি নিজেই ছেলেবেলায় ফুটবল খেলিয়াছেন, পাখীর বাসা ভঙ্গিতে গিয়াছেন, এবং তাহার পিতা পিতামহ উহাদের পূর্ববীগণের সহিত একইরূপ ব্যবহার করিয়াছেন। সুতরাং তিনি টমকে গ্রাম্য বালকদের সহিত হৃদ্যতা করিতে উৎসাহ

		 এই পাতা শেষ সম্পাদিত হয়েছে ০২:১৬টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

